
KESAN MEDIUM MESOKARPA DAN MIKROORGANISMA BERKESAN (EM) TERHADAP
PERTUMBUHAN DAN HASIL CILI (Capsicum annum)
DALAM SISTEM FERTIGASI

ABSTRAK

Kajian telah dijalankan di Fakulti Pertanian Lestari (FPL), Universiti Malaysia Sabah Kampus
Sandakan bagi mengkaji kesan medium mesokarpa dengan kombinasi mikroorganisma
berkesan (EM) terhadap pertumbuhan dan hasil cili (Gpsicum annum) Varieti Kulai 568
menggunakan sistem penanaman fertigasi. Sebanyak 12 jenis rawatan telah diuji dengan 16
replikasi menggunakan Rekabantuk Blok Rawak Lengkap (RCBD). Medium yang dikaji adalah
cocopeat (kawalan), mesokarpa tidak direbus dan mesokarpa direbus (30 minit pada takat
didih) dengan masing-masing ditambah dengan 0, 5 10 dan 15% EM. Keberkesanan medium
diukur melalui kadar pertumbuhan dan hasil cili. Penuaian hasil dijalankan selang 3 hari
sebanyak enam kali tuaian bermula pada minggu ke- 10 selepas pemindahan ke polibeg. Data
yang diperolehi dianalisis menggunakan ANAVA 1-hala. Hasil kajian ini, menunjukkan bahawa
medium mesokarpa direbus memberi kesan positif dalam menggalakkan pertumbuhan cili
melalui pertambahan ukur lilit batang, lebar kanopi dan kandungan klorofil. Medium cocopeat
dengan kombinasi EM juga mampu mempercepatkan penghasilan bunga selepas iaitu 35 hari
SPP seterusnya memendekkan tempoh penghasilan buah cili iaitu 75 hari SPP. Secara
langsung dapat memberikan hasil yang lebih banyak dengan purata 12 buah satu pokok dan
kualiti yang diterima pasaran iaitu dari segi kepanjangan serta ukur lilit buah. Hasil kajian ini
juga menunjukkan bahawa penggunaan medium mesokarpa tidak direbus atau mesokarpa
direbus memberikan kesan yang hampir sama dengan cocopeat (kawalan) dalam
mempengaruhi tinggi pokok, bilangan hari berbunga dan berat basah buah. Secara
keseluruhan, melalui analisis parameter dan anggaran hasil yang dilakukan, didapati medium
mesokarpa mampu menggantikan cocopeat sebagai medium penanaman utama dalam sistem
fertigasi. Namun, kualiti pokok dah buah cili dapat ditingkatkan dengan memberikan rawatan
(rebusan) terhadap mesokarpa dan penambahan 15%EM. Walau bagaimanapun, kajian
mendalam terhadap perubahan ciri-cii medium selepas rebusan dan kombinasi EM periu
dijalankan untuk mengetahui mekanisma yang memberikan kesan secara langsung dalam
peningkatan kualiti pertumbuhan dan hasil cili. Selain itu, kajian pereputan mesokarpa periu
dijalankan untuk menquji hayat produktif mesokarpa sebagai medium penanaman tanpa
tanah. Dengan ini diharap akan menjadi permulaan kepada penghasilan medium baharu yang
lebih murah, mudah didapati dan ekonomik bagi memastikan kelangsungan penggunaan
teknologi fertigasi dan penghasilan sayuran khususnya di Sabah.

EFFECT OF MESOCARP MEDIUM AND EFFECTIVE MICROORGANISM (EM) ON
GROWTH AND YIELD OF CHILLI ( Capsicum annum)
IN FERTIGATION SYSTEM

ABSTRACT

This study was conducted at Faculty of Sustainable Agriculture (FSA), Universiti
Malaysia Sabah, Sandakan Campus to study the effect of mesocarp medium with the
combination of an effective microorganism (EM) on growth and yield of chilli
(Capsicum annum) Kulai 568 variety using fertigation system. Twelve (12) treatments
have experimented with 16 replicates using Randomization Completely Block Design
(RCBD). The medium used are cocopeat (control), mesocarp with and without boiled
(30 minutes at boiling point) supplemented with 0, 5, 10 and 15% EM. The
effectiveness was measured based on the rate of growth and yield of chilli. Harvesting
started on week- 10 after transplant to the polybag it was conducted within three days
intervals for six times. Data was collected and anlysed using One-way ANOVA. This
study showed that boiled mesocarp gave a positive effect on promoting the growth of
chilli through increases in stem diameter, width of canopy and chlorophyll content.
Cocopeat with the combination of EM also fastens the flower production 35 days after
transplanting and shorter period of fruit production 75 days after transplanting to the
polybag. Further, it produced the high yield with average 12 chillies per plant and
acceptable and marketable quality based on length and diameter of chilli. The resuit
also showed that boiled mesocarp or not produced almost similar yield with the
cocopeat (control) influencing by plant height, the day of flowering and fresh weight
of chilli. Overall, throughout parameter analysed and estimated cost and yield that
have been conducted, it showed that boiled mesocarp could substitute cocopeat as a
major medium in fertigation system. Hence, quality of plant and chilli can be improved
with treatment (boiled) on mesocarp or by adding 15% of EM. However, research on
changes properties of the medium after boiled and added to the combination of EM
should be conducted to determine the mechanism that effectively influences the
growth and yield quality of chilli. Besides, research on the decomposition of mesocarp
should be conducted to determine the productive life of mesocarp as a soilless
medium. Hopefully, this research would be the spark of production newly soilless
medium which inexpensive, available and economical to ensure continuously usage of
fertigation technology and production of vegetable mainly in Sabah.

Ciri-ciri morfologi cili Kulai 568, daunnya berbentuk broad ovate
yang berwamna hijau cerah manakala warma bunga berwama
putih keluar dari ketiak dahan yang berbentuk pendant
menghasilkan buah berbentuk tirus

Buah dili disusun daripada tidak matang hingga cukup matang
berdasarkan indeks kematangan cili

Susun atur fertigasi cili di lokasi kajian daripada pandangan
depan

Medium habuk sabut kelapa sawit (cocopeat) yang telah
dirawat dengan racun kulat

Medium mesokarpa yang diambil daripada Kilang Sawit Nak Mil
Batu 19, Sandakan

Medium cocopeat dirawat dengan racun kulat kemudian
dijemur beberapa hari sehingga kering

Medium mesokarpa tidak direbus terus dimasukkan ke dalam
polibeg putih bersaiz 16" x 16"

Medium mesokarpa direbus pada takat didih selama 30 minit
kemudian dijemur beberapa hari sebelum dimasukkan ke dalam
polibeg

Benih cili Kulai 568 disemai di dalam bekas tapak semaian
menggunakan medium peat moss (gambar kiri) dan anak cili
mula mengeluarkan 4 — 5 helai daun selepas beberapa minggu
disemai (gambar kanan)

Pembersihan kawasan tapak kajian dilakukan sebelum
memulakan aktiviti pemasangan sistem paip fertigasi (gambar
kiri) dan pemasangan sistem paip dilakukan sebelum aktiviti
pemindahan anak pokok ke polibeg dilakukan (gambar kanan)
Kepekatan EC air larutan baja dalam tangki diperiksa dua kali
seminggu menggunakan EC meter (gambar kiri) dan sistem
penitis diperiksa sebulan sekali bagi mengelakkan penitis
daripada tersumbat atau bocor

Pelekat lalat digunakan bagi memerangkap perosak yang
mempunyai sayap seperti lalat buah (gambar kiri) dan minyak
neem digunakan bagi mengawal kehadiran aphids terhadap
pokok cili (gambar kanan)

SPAD Meter atau klorofil meter digunakan untuk menyukat
peratus kandungan klorofil pokok

Berat basah buah cili ditimbang menggunakan alat penimbang
elektronik dalam unit gram (g) bagi setiap rawatan dengan
enam kali tuaian. Lima biji buah cili diambil bagi setiap replikasi
Kesan medium mesokarpa dan EM terhadap tinggi pokok bagi
setiap rawatan

Kesan medium mesokarpa dan EM terhadap tinggi pokok bagi
setiap rawatan pada minggu pertama

Kesan medium mesokarpa dan EM terhadap ukur lilit batang
pokok bagi setiap rawatan

buah cili setiap pokok pada tuaian ke-6

Kesan medium mesokarpa dan EM terhadap berat basah buah
bagi setiap rawatan pada tuaian ke-6

Berat basah buah cili ditimbang menggunakan alat penimbang
elektronik dalam unit gram (g) bagi setiap rawatan dengan
enam kali tuaian. Lima biji buah cili diambil bagi setiap replikasi

SENARAI FORMULA

Jumiah tinggi pokok cili setiap rawatan
Bilangan replikasi

Tinggi pokok (sm) =

Jumlah ukur lilit batang cili setiap rawatan

Ukur lilit batang (sm) = Bilangan repiikasi

Jumlah lebar kanopi cili setiap rawatan
Bilangan replikasi

Lebar kanopi pokok(sm) =

Jumlah kandungan klorofil
Bilangan replikasi

Kandungan klorofil pokok (%) =

Bilangan buah cili setiap pokok
Bilangan tuaian

Bilangan buah setiap pokok=

Jumlah panjang buah cili setiap rawatan
Bilangan replikasi

Panjang buah (sm) =

Muka surat

Berat basah buah(G) = Bilangan replikasi

BAB 1

PENGENALAN

Sayur - sayuran merupakan antara salah satu tanaman makanan yang terdapat di
Malaysia selain daripada tanaman padi, buah-buahan, kelapa, bunga-bungaan, herba
dan rempah ratus (Jabatan Pertanian Negeri Perak, 2006). Merujuk kepada statistik
tanaman, penggunaan per kapita bagi sayur-sayuran adalah 55.3 (kg/org/thn) pada
tahun 2011 dan meningkat kepada 58.5 (kg/org/thn) pada tahun 2014 (FAMA, 2014).
Malaysia juga merupakan antara salah satu negara pengimport sayur-sayuran dari
negara-negara lain seperti China, Singapura dan India (Kementerian Pertanian Industian
Asas dan Tani, 2011). Kuantiti import bagi sayur-sayuran juga semakin meningkat
daripada 1,358 tan metrik pada tahun 2011 dan 1,475 tan metrik pada tahun 2014
(Jabatan Pertanian Pulau Pinang, 2015).

PERPUSTAKAAN
UNIVERSITI MALAYSIA SABAR

Tanaman cili merupakan tanaman sayur-sayuran yang mendapat sambutan
daripada kalangan para petani dan para usahawan. Johor, Kelantan dan Perak
merupakan pengeluar utaman cili (Jabatan Pertanian Kedah, 1997). Jangka masa bagi
tanaman cili adalah lebih kurang 5 bulan. Tanaman cili secara konvensional atau
tanaman yang menggunakan tanah sebagai medium tanaman masih dipraktikkan oleh
para petani hingga ke hari ini. Namun, terdapat banyak masalah penyakit bawaan tanah
seperti Pythium, Fusarium, Rhizoctonia dan penyakit layu bakteria (MARDI, 2009).

Kos pembajaan, pengairan, medium penanaman, kawalan perosak dan
penyakit meningkatkan lagi jumiah kos bagi tanaman cili. Pada tahun 2012, jumlah kos
bagi tanaman dili adalah RM 30,913 dengan pendapatan bersihnya sebanyak RM25,
087. Keluasan tanaman juga merupakan antara salah satu faktor kos tanaman cili

meningkat (Jabatan Pertanian Negeri Kedah, 2015). U M S

Kultur tanpa tanah merupakan kaedah penanaman yang tidak menggunakan
tanah (Michael dan Heinrich, 2008). Kaedah fertigasi merupakan salah satu kaedah
tanaman kultur tanpa tanah yang mempunyai sistem teknologi tinggi yang mendapat
sambutan dalam kalangan para petani dan para usahawan. Medium penanaman yang
selalu digunakan dalam kaedah fertigasi ialah habuk sabut kelapa (cocopeat) yang
digunakan secara meluas di Semenanjung Malaysia kerana kosnya yang lebih murah
berbanding kosnya yang agak mahal di Sabah (GM Peladang, 2015).

Medium mesokarpa juga merupakan medium fertigasi yang sesuai digunakan
bagi tanaman cili selain harganya yang jauh lebih murah dan mudah diperoleh di Sabah
berbanding medium habuk sabut kelapa. Penggunaan medium mesokarpa dapat
membantu para petani dan para usahawan dengan mengurangkan kos bahan fertigasi

dan pengawalan penyakit bawaan tanah.

Seterusnya ditambah dengan penggunaan mikroorganisma berkesan dalam
kaedah fertigasi boleh meningkatkan kesihatan dan hasil tanaman dengan
meningkatkan kadar proses fotosintesis, menghasilkan bahan bioaktif seperti hormon
dan enzim, mempercepatkan kadar pereputan bahan organik dan mengawal penyakit
bawaan tanah. Kaedah fertigasi yang menggunakan kos bahan yang rendah dan

mengeluarkan hasil yang tinggi menarik lagi minat para petani, para usahawan dan
golongan belia untuk menceburkan diri dalam bidang ini (Hussain et a/, 2002).

1.2 Justifikasi Kajian

Kajian ini dijalankan agar dapat membantu para petani mengurangkan kos bahan
melalui penggunaan medium mesokarpa yang jauh lebih murah dan mudah diperolehi
berbanding medium cocopeat. Penggunaan mikroorganisma berkesan dalam medium
fertigasi juga diharap dapat memperbaiki struktur fizikal, kimia dan biologi mesokarpa
agar boleh digunakan dan memanjangkan hayat mesokarpa. Secara tidak langsung
meningkatkan pertumbuhan dan hasil cili.

1.3 Objektif Kajian
i. Untuk mengkaji kesan medium mesokarpa terhadap pertumbuhan dan hasil cili

(Capsicum annum) dalam sistem fertigasi.
ii. Untuk mengkaiji kesan mikroorganisma berkesan (EM) terhadap pertumbuhan dan

hasil cili (Capsicum annum) dalam sistem fertigasi.

1.4 Hipotesis Kajian
Ho: Medium mesokarpa dan mikroorganisma berkesan tidak memberi kesan yang positif
terhadap pertumbuhan dan hasil cili (Capsicum annum) dalam sistem fertigasi.

H,: Medium mesokarpa dan mikroorganisma berkesan memberi kesan yang positif
terhadap pertumbuhan dan hasil cili (Capsicum annum) dalam sistem fertigasi.

BAB 2

ULASAN PERPUSTAKAAN

2.1 Cili

2.1.1 Penanaman Cili di Malaysia

Gili atau nama saintifiknya Capsicum annum ialah sejenis sayuran berbuah daripada
keluarga solanaceae (Jabatan Pertanian, 2015). Cili dipercayai berasal dari Mexico dan
Amerika Selatan dan telah ditanam secara meluas di serata dunia terutamanya di
kawasan beriklim tropika (MARDI, 2009). Cili terdiri daripada pelbagai spesis dan varieti.
Namanya berasal dari bahasa Nahuat! melalui perkataan Sepanyol Chile. Di Malaysia,
cili ditanam di tanah rendah dan kawasan pengeluaran utama adalah di Johor, Kelantan
dan Perak. Umumnya penduduk Malaysia menggunakan 33,000 tan cili setahun
(Kementerian Pertanian dan Industri Asas Tani, 2015).

Berdasarkan ciri — ciri morfologi, cili adalah sejenis tanaman yang tumbuh
menegak. Tanaman cili dapat mencapai ketinggian sebanyak 120 sm dan lebar 90 sm.
Cili juga memiliki akar serabut yang terdiri dari akar utama dan lateral. Akar cili mampu
menembus ke dalam tanah sehingga 50 sm dan melebar sehingga 45 sm (Jabatan
Pertanian Daerah Manjung, 2010). Batangnya bercabang dan berwama hijau manakala
buku batang cili berwamna hijau atau ungu bergantung kepada kultivar cili itu sendiri
(MARDI, 2009). Tanaman ini juga mempunyai bentuk daun broad ovate yang berwama
hijau muda ke hijau tua dan warma bunga putih keluar dari ketiak dahan yang berbentuk
pendant menghasilkan buah berbentuk tirus (Baharuddin, 2005). Biji cili adalah
berwama kuning dan beratnya antara 3.5 hingga 5.0 g/1,000 biji. Cara pendebungaan
bagi tanaman cili ialah melalui persenyawaan sendiri atau seff-pollinated. Persenyawaan

silang juga mungkin berlaku sehingga 30% (MARDI, 2009). = U M

Rajah 2.1  Ciri-ciri morfologi cili Kulai 568, daunnya berbentuk broad ovate yang

berwarna hijau cerah manakala warna bunga berwarna putih keluar dari
ketiak dahan yang berbentuk pendant menghasilkan buah berbentuk

tirus.

2.1.2 Keluasan Kawasan Penanaman Cili

Malaysia merupakan negara pengeksport utama seperti China, Thailand dan Vietnam
(Mohd, 2006). Tanaman cili sudah lama ditanam secara meluas di Malaysia terutama di
negeri Johor, Perak dan Kelantan. Pada tahun 2009, keluasan penanaman cili di
Malaysia mampu merangka sehingga 2,594 hektar dan terus meningkat kepada 4,104
hektar pada tahun 2013 merujuk jadual 2.1. Pengeluaran bagi tanaman cili
menunjukkan perubahan ketara pada tahun 2012 dan 2013 yang mengalami perubahan
peratusan sebanyak 49.1% tan metrik (Perangkaan Agromakanan, 2014).

Johor merupakan negeri pengeluar yang terbesar di Semenanjung Malaysia
diikuti negeri Kelantan dan Kedah masing-masing mempunyai keluasan penanaman cili
sehingga 659 hektar, 512 hektar dan 172 hektar pada tahun 2005. Manakala, negeri
Sarawak mempunyai keluasan penanaman cili mencecah sehingga 168 hektar
berbanding negeri Sabah dan Wilayah Persekutuan Labuan pada tahun 2005 (Jabatan
Pertanian Johor, 2015).

Jadual 2.1 Keluasan dan pengeluaran cili pada tahun 2009 - 2014
Perkara 2009 2010 2011 2012 2013 2014

Keluasan bertanam (Ha) 2,594 2971 2,597 2,856 4,104 4,120

Luas berhasil (Ha) 2,594 2,424 2,326 2,576 3,985 3,999
Purata hasil (tan metrik,Ha) 13.4  12.2 12.4 15.6 15.0 15.0

Pengeluaran (tan metrik) 34,823 29,538 28,766 40,097 59,775 59,989

Sumber: Perangkaan Agromakanan, 2014

2.1.3 Kaedah Penanaman Cili

Penanaman cili boleh dibuat melalui dua kaedah iaitu penanaman secara ladang atau
tanaman secara fertigasi. Kaedah penanaman secara ladang perlu dilihat melalui
beberapa faktor seperti lokasi ladang tersebut perlu berdekatan dengan jalan raya,
mudah untuk mendapatkan bekalan air dan elektrik, tanaman tidak terdedah dengan
haiwan perosak, tidak terlindung daripada matahari, tidak mudah ditengelami oleh air
dan tapak ladang perlulah luas dan segi empat tepat (Yaseer, 2013).

Manakala kaedah tanaman secara fertigasi telah digunapakai secara meluas
ketika ini. Kaedah ini lebih jimat kerana tidak menggunakan tapak yang banyak dan
mudah dijaga dan hasil pengeluaran agak memberansangkan tetapi kos menggunakan
kaedah secara fertigasi ini lebih tinggi sedikit berbanding dengan kos kaedah
penanaman secara ladang. Pertubuhan Peladang Kawasan (PKK) Hulu Langat
menggunakan sistem fertigasi sebagai salah satu projek mereka (MARDI, 2009).

2.1.4 Varieti Cili di Malaysia

Antara varieti cili yang terdapat di Malaysia seperti dalam Jadual 2.2, varieti Cili MC 11
mampu menghasilkan pokok paling tinggi sehingga 200 sm manakala, varieti Cili MC 4
hanya mampu menghasilkan pokok setinggi 70 sm sahaja dibandingkan dengan varieti
cili yang lain. Setiap orang mempunyai citarasa tahap kepedasan yang berbeza-beza.
Cili Kulai adalah antara varieti cili yang menghasilkan rasa kepedasan yang sangat tinggi
diikuti variety Cili MC5, MC 11, MC 12 dan MC 4. Ketahanan kepada penyakit juga adalah
faktor yang paling penting bagi menentukan kualiti dan hasil cili. Cili Kulai mempunyai
daya tahan sederhana kepada antraknos dan virus dan tahan kepada layu bakteria.
Walau bagaimanapun, varieti Cili MC 11 mampu mengeluarkan hasil yang banyak
sehingga 17 — 24 tan per hektar (Jabatan Pertanian Negeri Pulau Pinang, 2013).

Jadual 2.2 Varieti cili di Malaysia
Varieti ‘ Ciri — ciri

Kulai -Tinggi pokok 70-80 sm, panjang buah 10-15 sm, 7-10 g/biji.
Rasanya sangat pedas. Sederhana tahan kepada antraknos dan
virus. Tahan kepada layu bakteria. Hasil sebanyak 15-20 tan/ha

MC 4 -Tinggi pokok 60-70 sm, panjang buah 7-10 sm, 10-15 g/biji, rasa
kurang pedas. Rentan pada antraknos dan virus. Hasil sebanyak 12-
20 tan/ha.

MC5 -Tinggi pokok 100-200 sm, panjang buah 10-157 g/biji, rasanya
pedas. Rentan pada antraknos dan virus. Hasil sebanyak 15-25
tan/ha.

MC11 -Tinggi pokok 85-110 sm, panjang buah 8-20 sm, 7-10 g/biji,
rasanya pedas. Rentan pada antraknos dan virus dan sedikit tahan
pada Choanephora. Hasil sebanyak 17-24 tan/ha.

MC 12 -Tinggi pokok 60-80 sm, panjang buah 10-13 sm, 12-14 g/biji,
rasanya pedas. Rentan pada antraknos dan Choanephora dan

escape pada virus. Hasil 15-29 tan/ha.

Sumber: Jabatan Pertanian Negeri Pulau Pinang, 2013

2.1.5 Indeks Kematangan Cili

Cili mula berbunga 60 — 75 hari selepas ditanam di ladang. Buahnya akan masak 30 —
35 hari selepas berbunga (Yaseer, 2013). Buah yang masak berwarna merah dan
biasanya dituai secara (manual) setiap 3 — 4 hari sekali. Tempoh pengeluaran hasil
adalah di antara 3 — 4 bulan dari tempoh hari pertama menuai hasil. Hasil cili bergantung
kepada kultivar yang ditanam (Anim, 2014). Peringkat yang sesuai untuk menuai hasil
cili bagi kegunaan segar ialah buah berwarna hijau tua kemerahan. Manakala bagi cili
untuk diproses atau dijadikan cili kering, peringkat yang sesuai untuk dituai ialah apabila
berwarna merah sepenuhnya. Cili dipetik dengan tangan bersama tangkainya sekali.
Sebaik- baiknya kerja-kerja menuai hasil dilakukan pada waktu atau lewat petang ketika
suhu rendah (Jabatan Pertanian Kedah, 2009).

Terdapat enam indeks kematangan yang menggambarkan tahap kematangan
yang berlainan seperti yang ditujukan dalam Jadual 2.3 (Siti, 2003).

Jadual 2.3  Indeks dan ciri-ciri kematangan cili

Indeks Ciri — ciri
Satu (tidak matang) -kulit berwarna hijau muda

-dipasarkan sebagai cili hijau

Dua (matang) -kulit berwarna hijau tua
) -keadaannya berkilat

Tiga (cukup matang)

Empat (cukup matang)

¥
“

Lima (cukup matang)

Enam (cukup matang)

-kulit kelihatan berwarna merah dan hijau

-kulit cili berwarna merah kehitaman (hampir
masak)

-kulit cili berkenaan berwarna merah
sepenuhnya

-kulit cili berkenaan berwarna merah kehitaman

Sumber: Siti Hawa, 2003

Rajah 2.2 Buah cili disusun daripada tidak matang hingga cukup matang berdasarkan

indeks kematangan cili.

2.1.6 Masalah Penanaman Cili
Terdapat beberapa masalah dalam penanaman cili di Malaysia antaranya serangan

makhluk perosak dan penyakit. Antara jenis serangan makhluk perosak dan juga
penyakit yang biasa terdapat dalam tanaman cili adalah seperti dalam Jadual 2.4.

